
كاتــێ قاسپەقاســپی كەوێ كپ دەبــێ، چریكەی بولبولێ لارە 
مل دەبێ، خەزانێ بەرگی زێركەفتی دارستانێ دادەماڵێ، كە 
خۆرێكــی نــەورۆزی ئەو دیــو كەلی خامۆشــی دەكەوێ. چی 

دەگەیەنن؟
ئــەی ئەگــەر، یــان گریمــان، دەنگ و ئاوازو شــیعرو مۆســیقا 
رەشــەبایەكی وەیشــوومە لولی دا و بن هەنگڵی ناو فڕاندی بۆ 

ئەو دیوو. مەرزەكانی ژیان؟!
هونەرمەندێكــی خۆشــخوانی ئەوتــۆی نــەك هــەر ئادەمیــزاد 
داروبەرد بزوێنیش كەوتە دەم لێشــاوی و شــەپۆڵاوی ترســناكی 
دەریــا لوشــی مەرگەوە، چــی دەڵێن؟! ئەمە لەو جۆرە پرســیارە 
سەرســوڕهێنەرەی لێوالێــوی ئەندێشــەی ئــەوق بــوون و تیــادا 
رامانەو ســاتی لە یەكدی ترازانی هەســت و هۆش و ســەرجەم 

جومەگەكانی نێوان بوون و نەبوونە...
كەریــم كابــان ئــەو مرۆڤــەی جگە لە خۆشەویســتی و ســۆزی 
زایەڵــەی دەنگــە ژێنەرەكــەی، لــەم دنیا بێ ســەرو ســەرحەدی 
تەماعكارییــەدا هیچــی دیكــەی شــك نەدەبــرد، هــەر چــۆن 
شــنەبایەكەی بەیانیانــی شــار كــە لــە داوێنی شــاخی گوێژەوە 
شاری بەسەر دەكردەوەو، ئەمیش لە هەمان وادەدا لە كۆڵانەمانی 
شانی بەردەركی سەراوە مرۆڤێكی پەپولە جوڵەی ئێسك سووكی 
شــەونمی ســەرگونا گوڵانی هەرەتی بەهاری وەنەوشەی گوێ 
كەنــاران هەنگاو بە هەنگاوی گوڵاپژێنی نازی خۆشەویســتی 
دەكــرد، هەمــووان ئەو نازەیان بە خونچە گوڵەباخی قازانقایە لە 
گوڵدانی سینەیان دەكردو لە بۆی هەناسەی شارەوە رۆژباشی، 

رۆژێكی جوانتریان لە خەڵكی شار دەكرد.
كاتــی هونەرمەندێكــی وەك كابان چــاوی ژیانی هەڵهێنا، ژیان 
چاوانی كەژاڵی بە ئاورینگی خۆری تازە چاوهەڵهاتوو رشــت 
و ســوورمە رەنــگ بــوو، گۆرانــی زاری پــژاو ئاســمان ئــاواز 
بارانــی بــوو، عــەردو ئاســمان خــۆش خەندەبوون، ئاســۆكان ئاڵ 
و واڵابــوون بــوون گوڵوانگەی جەژنــی لە دایك بوون و چراخان 

ئەما چراخان..

كابان ئەو دەنگەبوو، تا دوایین هەناسە شیلەی چێژی و تامی 
ژیــان و ئەڤینــی لــێ دەچــۆڕێ، ئــەو دەمــەی بەر لــە دوادەی 
كۆچی یاران لە چواردەوری كۆڕیان بە سۆزەی )ئەی تەمەنی 
پڕ ئەســرینم( بەســتبوو، لەو دەری دەســتبەردام و ماڵئاوییەیدا، 
خــودا شــایەت، ئەو شــاگوڵە باخــا ئاویزانەم بینــی، لە تەكماندا 
وەرز بــە وەرز دەژمێــرن و، كاتێكیــش هــەوار لــە هەوارگــەری 
سەختی بەفرانباردا دەكەن و، پاش بارینی بەفری زیوین نوێنی 
تەمەن لەسەر پرچ و پەرچەمیان و هەر چەندە شەوی سایەقەی 
ســاماڵی گوڵســتان بە زوقم و شەختەكەر بەنازەوە ئەو سەرپۆشە 
بێگەردە لادەداو دەیان خونچەگوڵی بەناز پشــكوتووی تازەســەر 

پەرچەم دەنێ.
گوتیان: بۆ گەلێك گۆرانی بۆ نەگوتووین؟ منیش بۆ سۆراغی 
ئەو پرســیارە، چوومە خزمــەت گەوهەركارێكی، گەوهەر گران 
هەڵســێنەرـ لە وەڵامدا فەرمووی: جارێ واهەیە كێوێ دەكۆڵن 
و بە وردی لە بێژنگی بینینەوە دەدەن، ئەوسا ئەگەر ئەڵماسێ، 
پارچــە زێڕێ، بە ئارق رشــتنێكی مانــدوو ولاەوەنان عەوداڵانی 
گەوهــەری یــەك دانە، دانە گەوهەرێكیان لە چارە دەنووســرێ، 
بەڵێ، كابان، بیست گەوهەری دانە دانەی بە گەردنی بووكی 
گــەردن بــەرزی هونەری مۆســیقا و گۆرانی كوردەوە كرد بۆیە 
هونەرەكەی شاكار بوون چونكە هەرگیز نەیوستووە هونەرەكەی 

زۆر بێ و بێ بایەخ بێ.
دوایین زاری پرسیارم كردە هونەرمەندەكەمان، كاك كەریم گیان 

دەڵێن ئۆغرت كرد؟ ئەمە چۆن بوو؟
لــە بــری )كابــان( ئاواز گۆرانی و شــیعر ئەوانەی لە گوڵدانی 
)كابــان(دا جوانتریــن گونجانــدن و یەكانگیرییــان لــە ئامێــزی 
دەنگێكــی خۆشەویســتدا، دەســتەملانی بووبوون، پێیــان گوتم: 
نەرۆیشــتووین و بەجێماننەهێشتووین، ئەوەتا لەلاتانین، گەلۆ نە 
ئــاواز نەگۆرانــی و نەشــیعر و نــە ئەڤین.. نامــرن و ناڕۆن.. بە 
وردی ســەرنج بدەن، ئەوەتا، ئەوەتا، لێرەیە، لەوێیە. هێشــتا وەكو 

دوا گۆرانی نەچریكاندووە. كەواتە چاوەڕاوانبن.

ئەحمەد سالار

بۆ چلەی هونەرمەند كەریم كابان

كابان هێشتا دوا گۆرانی نەوتووە

هەمیشــە وابــاوە كــە یــاد كردنەوەی 
لەلایــەن  )ڤاڵەنتایــن(  رۆژی خۆشەویســتی 
هونەرمەندانــەوە گرنگییەكــی تایبەتــی هەیــە و بــە 
شــێوازی جۆراوجــۆر ئەو یادە دەكەنــەوە و ئاهەنگ و چالاكی 
هونەری تایبەت ئەنجام دەدەن و رەنگە زۆر سەیر بێت ئەگەر بەرگوێمان 
بكەوێت كە هونەرمەندێك ئەم یادە نەكاتەوە یان بەشداری لە چالاكییەكی تایبەت 

بەم بۆنەیە نەكات.
بەڵام خانمە ئەكتەری توركی بیرگوزار كۆریل كە بە )دادوەر فەریدە( ناســراوە، هێرشــێكی توندی كردە 
سەر ئەو كەسانەی ئەم یادە دەكەنەوە یاخود لە رۆژی 14ی فیبرایەر ئاهەنگ و چالاكی ئەنجام دەدەن و رایگەیاند 

بە هیچ شێوەیەك ئەم یادە ناكاتەوە، ئەمەش تا راددەیەك مایەی سەرسوڕمانە.
بیرگــوزار لــە لێدوانێكیــدا بــۆ ماڵپــەڕی )gecce( وتی: ئاهەنگ گێڕان بە بۆنەی رۆژی خۆشەویســتییەوە كارێكی دەســتكردە و 
كەســانێك دەیانەوەی بەو بیانووە خۆیان وا نیشــان بدەن كە كەســانی تریان خۆشــدەوێ، من بڕوام پێی نییە و هیچ هۆكارێك نابینم بۆ 

ئەوەی كە خەڵك وا مكوڕە لەسەر ئەوەی كارە و ئاهەنگ گێڕان لەو رۆژەدا.
شایەنی وتنە بیرگوزار هاوسەری ئەكتەری ناسراوی تورك خالد ئەرگنشە كە بە )سوڵتان سلێمان( ناسراوە و كوڕێكیان هەیە بە ناوی 

ئەحمەد، هەروەها بە هاوبەشی بەشداری چەندین كاری هونەرییان كردووە لەوانە: و یبقی الحب، و اغنیە حب(.

بیر گوزار بڕوای بە 
ڤاڵەنتاین نییە

چەند پارتێكی سیاسی هندۆسی توندڕۆ لە شارێكی ویلایەتی جۆجارتی هیندی داوایان لە خەڵك كرد 
كە بەشــداری نەكەن لە چالاكییەكانی پێشــوازی كردن لە تیمی وێنەگرتنی فیلمی )Raees( كە 

لە پاڵەوانیەتی ئەستێرەی ناوداری بۆڵیۆد شارۆخانە.
هەرچەندە لە شــوێنی وێنەگرتنی فیلمەكە پێشــوازییەكی گەرم لە شــارۆخان كرا و بە هەزاران كەس 
لــە هەوادارانــی هاتبوونــە پێشــوازیی لــە فڕۆكەخانەی ویلایەتەكــە، بەڵام ئەو لێدوانە سیاســییە وەك 
لێدانێكــی كوشــندە بــوو بۆ شــارۆخان و وەك هەڕەشــەیەك لــە بەرهەمهێنەرانی فیلمەكــە وێنەگرتنی 

فیلمەكە رابگرن بەر لەوەی تووشی گرفت ببنەوە.
ئەم ناڕەزایەتییە پارتە سیاســییەكانی هیندۆســەكان لە ئەنجامی لێدوانێكی پێشــووتری هات دەربارەی 

زیادبوونی حاڵەتەكانی توندوتیژی بەرامبەر بە موسڵمانەكان لە هیندستان.
ئەم لێدوانە و هەڵوێستە كاریگەریی سلبی لەسەر وێنەگرتنی فیلمەكە دەبێت، چونكە بەپێی دوایین راپۆرتە 
رۆژنامەوانییەكان پێویستە شارۆخان ماوەی 15 رۆژ لەو ناوچەیە بمینێتەوە، بەڵام ئەگەر ئەو پارتە سیاسییە 
هندۆسە بەردەوام لە دەست وەردان لە كاروباری فیلمەكە و داواكردن بە راگرتنی وێنەگرتن، ئەوا ناتوانێت لەوێ 

بمینێتەوە ئەمەش كاریگەریی لەسەر بودجەی فیلمەكە و داهاتی چاوەڕوان كراوی فیلمەكە دەبێت 
فیلمی Raees باس لە هەشتاكانی سەدەی رابردوو دەكات و چاوەڕوان دەكرێت یەكێك بێت لە فیلمە بەهێزەكانی 

شارۆخان و ركابەری بكات لەگەڵ فیلمی )سوڵتان( كە لە پاڵەوانیەتی سەلمان خانە.

فیلمە نوێیەكەی شارۆخان
 رووبەڕووی گرفت دەبێتەوە

لە لێدوانێكیدا دەربارەی ژیانی سۆزدارییەوە 
خانمــە گۆرانیبێــژی لوبنانــی ئەلیســا بە 
ئاشــكرا باســی كــرد و دانی بــەوە ناوە كە 
كەوتۆتــە داوی خۆشەویســتییەوە بەمەش 
كۆتایــی بــەو بابەتــە هێنا كــە ماوەیەكە 
دەربــارەی ژیانــی تایبەتــی ئــەو خانمــە 
گۆرانیبێــژە لــە میدیــاكان بــاس دەكرا و 

زۆر جاریش رەت دەكرایەوە.
لــەم بارەیــەوە ئەلیســا وتــی: بەڵــێ مــن 
ئێســتا لە حاڵەتی خۆشەویســتیدا دەژیم، 
حاڵەتێكی خۆشەویســتی تایبەتە كە زۆر 
زەحمەتــە جارێكــی دی دووبــارە ببێتەوە، 
بــەڵام ناســنامەی خۆشەویســتەكەی ئاشــكرا 
نەكرد. تەنیا وتی: پیاوێكی جوان و سەرنجڕاكێشــە 
و وابزانم پێم ئاسایی دەبێت كە رۆژێك لە رۆژان ناوی 

ئاشكرا بكەم.
ئەلیســا لــە دیمانەیەكــی لەگــەڵ گۆڤاری )لهــا( دووپاتی 
كردەوە كە پەشیمان نییە لە هیچ پێوەندییەكی خۆشەویستی كە 
پێشتر پێیدا تێپەڕ بووبێت و لەم بارەیەوە وتی: بەڕای من نهێنی 
پێوەندی خۆشەویســتی سەركەوتوو، سەرەتا پێویستە خۆشەویستی 

هەبێت ئینجا گونجان و لێك تێگەیشتن لە نێوان هەردوولادا.
دەربارەی خۆشــترین شــوێن بۆ ئەوەی لەگەڵ خۆشەویســتەكەی 
نانی لێ بخۆن ئەلیســا وتی: ماڵەوە باشــترین شــوێنە بۆ نان 
خــواردن لەگەڵــی بەمەرجێــك بــە هیچ شــێوەیەك دەســت لە 
كاروبــاری چێشــت لێنان وەرنەدات، خــواردن لە ماڵەوە 
لەژێر رووناكی مۆمەكان زۆر خۆشە و هەرچییەكی 
بوێ پێی دەبەخشم تەنیا رێگای ئەوەی پێنادەم 
دەســت بخاتــە نێــو ئامادە كردنــی، چونكە 
مــن حەز لــە خواردنی ئامــادە كراو 

دەكەم.

ئەلیساش كەوتۆتە 
داوەكەوە

55 ژمارە )1063(  2016/2/22

ری
ونە
ه



ژمارە )1063(  562016/2/22

ری
ونە
ه

جگە لە شانۆ و دراما مەرجان ئاوازدانەرێكی بەتوانا بوو، لە هەمان 
كاتدا دەســتێكی رەنگینیشــی هەبووە لە بواری شــێوەكاریدا، بەمەش 
دەتوانیــن بڵێیــن هونەرمەندێكــی بەتوانــا و بیلمــەت بوو و لە گشــت 
ژانــرە هونەرییەكانــدا شــوێن پەنجەی دیار بووە و بەشــدارییەكی تێدا 
هەبووە، ئەمەش تا راددەیەك حاڵەتێكی دەگمەنە، چونكە هەرچەندە 
هونەرمەندان تواناو بەهرەشیان هەبێت لە زیاتر لە بوارێكی هونەری، 
بــەڵام دەگمەنــن ئەوانــەی كــە خۆیــان لە قــەرەی زیاتر لــە بوارێكی 
تایبەتمەنــدی  هونــەری  ژانرێكــی  هــەر  چونكــە  دەدەن،  هونــەری 
و پێویســتی خــۆی و هونەرمەندانــی هــەر بوارێــك پێویســتە چەنــد 
خەســڵەتێكیان هەبێت كە بەشــێكیان رەنگە خۆڕسك بن، بەڵام بەشی 
زۆریان پێویستیان بە مەشق و راهێنان و ماندووبوونێكی زۆر هەیە.

واحــد مەرجــان لــە بوارەكانــی گۆرانــی و موزیــك و شــێوەكاری و 
نواندندا چەندین بەرهەمی نایابی خستووەتە نێو ئەرشیفی هونەری 
كــوردی، لەگەڵ ئەوەشــدا بنەماڵەی مەرجــان رۆڵێكی كاریگەریان 
لە بزاڤی هونەری كوردی هەبووە، ئێســتاش كوڕو نەوەكانی واحید 
مەرجــان لــە بــواری هونــەری كار دەكــەن و شــوێن پەنجەیــان بــە 

كولتووری كوردییەوە دیاروبەرچاوە.
هونەرمەنــدی كــۆچ كــردوو واحیــد مەرجــان لــە دایكبووی ســاڵی 
1942 شــاری هەولێــرەو لــە گەڕەكی تەیراوە چــاو بەدنیا هەڵێناوە، 
خوێندنی ســەرەتایی لە قوتابخانەی ئیبن مســتەوفی تەواو كردەوە، 
دەرچووی خانەی مامۆســتایانە 1962. ســاڵی 1963 لە شەقڵاوە 
بووەتە مامۆستا، ساڵی 1958بەشداری یەكەم پێشانگای هاوبەشی 

كــردووە لــە یاریــگای هەولێــر و خەڵاتــی دووەمــی لە پیشــانگاكە 
وەرگرتــووە. بــە درێژایــی تەمەنــی لە بــواری شــێوەكاریدا زیاتر لە 
35 پێشــانگاكە تایبەتــی  كردووەتــەوە لــە نــاوەوە دەرەوەی هەرێمــی 

كوردستان. 
لــە بــواری موزیــك و گۆرانیــدا ئەنــدام و دەســتەی دامەزرێنــەری 
تیپی میوزیكی دەرســیم لە ســاڵی 1959 لە هەولێر بووە. لە ساڵی 
1974 بەشــداری لە یەكەم فێســتیڤاڵی هونەری كوردی لە بەغدا 
كــردووە بەئۆپەرێتــی بــاران، كــە لــە نووســین و ئــاوازی خــۆی بوو 
پێشكەشكردووە. لە ساڵی 1979 وەك شارەزا لە بواری دیكور و جل 

و بەرگ لەگەڵ تیپی هونەرە میللیەكانی هەولێر كاری كردووە.
لە ساڵی 1982دەبێت بە سەرپەرشتیاری هونەری لە بەڕێوبەرایەتی 
شــانۆ و هونــەرە میللیــەكان، هــاوكات ســەرۆكی تیپــی میوزیكــی 
هەولێر بووە، ســەرۆكی تیپی مۆســیقای كومەڵەو هونەر و وێژەی 

كوردی بووە، ئەندامی تیپی میوزیكی شۆڕش بووە. 
جگــە لــەوەی كە شــارەزایی لە چەندین ئامێــری میوزیكی هەبووە 
لەوانە كەمان و عوود و نای و ریتم، لە هەمان كاتدا بۆ یەكەم جار 
لە كوردستان ئامێری ئۆكوردیۆنی لە شێوەی رۆژئاوایی دەگۆڕێت 
بــۆ رۆژهەڵاتــی، لەگــە ڵ زۆربــەی هونەرمەندانی نــاوداری كورد 
میوزیكــی ژەنیــوە لەوانە تاهیــر توفیق، محەممەد عارف جەزیری، 
مشــكو هەولێری، مریم خان، عائیشەشــان، رەســوڵ گەردی، فوئاد 
ئەحمــەد، محەممــەد ئەحمــەد ئەربیلــی، محەممەدجــەزا، عیســا 

بەرواری.

واحید مەرجان هونەرمەندێكی شارەزا و 
لێهاتوو لە چەندین بواری هونەریدا 

ئێوارەی رۆژی 9ی ئەم مانگە 
لە تەمەنی 74 ساڵیدا و دوای 
ململانێیەكی زۆر لەگەڵ نەخۆشی 
هونەرمەندی بەئەزموونی بواری 
دراما و شانۆی كوردی واحید مەرجان 
لە شاری هەولێر كۆچی دوایی كرد. 
ئەم هونەرمەندە بلیمەتە كەسێكی 
نیشتیمانپەروەر و دڵسۆزی گەلەكەمان 
بووە و بەچەندنی شێوە و لە چەندین 
بواری هونەری جیاجیادا خزمەتێكی 
زۆری پێشكەش بە گەلەكەمان كردووە.
واحید مەرجان كە ماوەی 50 ساڵ 
لەبواری شێوەكاری، میوزیك، شانۆ 
و دراما كاری كردووە یەكێك بووە لە 
هونەرمەندە دیار و بەرچاوەكانی ساڵانی 
حەفتا و هەشتاكانی سەدەی رابردوو كە 
بە سەردەمی زێڕینی هونەری شانۆی 
كوردی وەسف دەكرێت.

لــە بــواری نواندنــدا بەشــداریی لــە چەندیــن كاری هونەریــدا 
كــردووە كــە دەنــگ و ســەدایەكی زۆری هەبــوو لەوانــە: تاپــۆ 
حەقــی چییــە، گولی نهێنی، مارەیی مێوانی ناوەخت، ئەمینە 

ئەتەنــدی، گەمــەی خەونە ئــازادەكان، مەمی ئالان، چلپاو 
كاروانــی خەبــات، چــارە رەش، چیرۆكــی كــون، زاوای 
گەلحــۆ، رووباری ژیان، شــێت خانــە، ئابروویی خێزان، 

سێ كەلەپوتەكی.
هونەرمەنــدی خــاوەن ئەزموونی بواری دراما و شــانۆ 
و ســینەما ئەنــوەر شــێخانی لــە بارەی كۆچــی دوایی 
ئــەم هونەرمەندە دەڵێــت: واحید مەرجان یەكێك بوو لەو 
هونەرمەندانــەی كــە تا ئــەو رۆژەی سەریشــی نایەوە، 
هیــچ هونەرمەندێــك دڵی لێی زویر نەبووە، لە چەندین 
بــواری هونــەری جیاجیــادا خزمەتی شــاری هەولێری 
كوردســتانی  خزمەتــی  رێگایــەوەش  لــەو  و  كــردووە 

كردووە.
هەروەهــا هونەرمەندی موزیكژەن فەرهەنگ غەفوور 
بەم شــێوەیە وەســفی واحید مەرجان دەكات: پێویســتە 
ئێمە توێژینەوە لەســەر تەمەن و ئەزموونی ئەم جۆرە 
هونەرمەندانــە بكەیــن، واحید مەرجــان هونەرمەندێك 
راستگۆ و شەرمن بوو، هەمیشە حەزی نەدەكرد قسە 
بكات، بەڵكو حەزی دەكرد بەردەوام بە هونەر و كارە 

هونەرییەكان گوزارشت لە كارەكانی بكات.

 واحید مەرجان لە دایكبووی ساڵی 1942 ی گەڕەكی تەیراوەی شاری هەولێرە
 خوێندنی سەرەتایی لە قوتابخانەی ابن مستەوفی تەواو كردەوە .

 دەرچووی خانەی ماموستایانە 1962.
 لە شەقڵاوە ساڵی 1963 بووەتە مامۆستا.

و  هەولێر  یاریگای  لە  كردووە  هاوبەشی  پێشانگای  یەكەم  بەشداری   
خەڵاتی دووەمی لە پیشانگاكە وەرگرتووە سالی 1958.

 زیاتر لە 35 پێشانگاكە تایبەتی كردۆتەوە لە ناوەو دەرەوەی هەرێمی 
كوردستان.

 ئەندامی دەستەی دامەزرێنەری تیپی مۆسیقای دەرسیم 1959.
 بەشداری لە یەكەم فیستڤاڵی هونەری كوردی لە بەغدا كردووە لە سالی 

1974 بەئوپەرێتی باران كە لە نووسین و ئاوازی خۆی بوو، ئەندامی لێژنەی 
هەلسەنگاندن بووە لە فیستیڤالەكە.

 وەك شارەزا لە بواری دیكۆر و جلو بەرگ لە گەڵ تیبی هونەرە میللیەكان 
كاری كردووە لە ساڵی 1979.

 سەردانی وڵاتانی یەكیتی سوڤێت و نەمسا دەكات لەگەڵ تیپی هونەرە میللیەكان 
وەك سولێست لەسەر ئامێری عود.

 لە سای 1982دەبێت بە سەرپەرشتیاری هونەری لە بەرێوبەرایەتی شانۆ و هونەرە 
میللیەكان.

 سەرۆكی تیبی مۆزیكی هەولێر بووە.
 سەرۆكی تیپی مۆسیقای كومەڵەو هونەر و ۆیژەی كۆردی بووە.

 ئەندامی تیپی موزیكی شۆرش بووە.
 سەرۆكی تیپی مۆسیقای كرێكاران بووە.

 سەرۆكی تیپی مۆسیقای چالاكی هونەری بووە.
 سەرۆكی تیپی مۆسیقای مامۆستایان بووە.

 سەرۆكی تیپی مۆسیقای هونەرە میللیەكان بووە لە ساڵی 1994.

ژیاننامەی واحد مەرجان

57 ژمارە )1063(  2016/2/22

ری
ونە
ه



ژمارە )1063(  582016/2/22

ری
ونە
ه

زۆر جار باس لەوە دەكرێ كە لە نێو كورددا ئافرەتی هونەرمەند لە هەموو ژانرە هونەرییەكاندا كەم بووە، جاران ئافرەتە گۆرانیبێژەكان، یان موزیكژەنەكان بە 
پەنجەكانی دەست دەژمێردران، لە دراما وشانۆش ئەگەر كەمتر نەبووبن، بێگومان زیاتر نەبوون، تەنانەت زۆر جار پیاو رۆڵی ئافرەتانیان بینیوە، ئەگەر 

باس لە شێوەكاری و تابلۆكێشانیش بكەین بە هەمان شێوە بووە و ئافرەتان تەنیا وەك حەزێك ئەوەی لە هزر و خەیاڵیاندابوو بە فڵچەكانیان 
نەخشاندوویانە، بەڵام ئێستا لە هەموو بوارەكاندا پێچەوانەیە و ئافرەتان شان بە شانی پیاوان لە هەموو ژانرە هونەرییەكان ئامادەبوونیان 

هەیە و لە هەر بوارێكیشدا خاوەن ستایل و ئەزموون و تەنانەت جەماوەری تایبەت بە خۆیانن، )ئالان سلێمان( یەكێكە لەو 
كچانەی كە خاوەن توانا و بەهرەیەكی زۆرە لە بواری شانۆ. ئەو ئەگەرچی لە سەرەتای كاروانی هونەرییە، 

بەڵام توانیویەتی بە هاندان و پشتگیری خانەوادەكەی بەتایبەتی باوكی تا راددەیەكی زۆر لەو 
كارانەی بەشداریی تێدا كردووە، بوونی خۆی بسەلمێنێت و وەك كارەكتەرێكی 

لێهاتوو لە شانۆگەرییەكاندا دەبیندرێت.

هێشتا كاری زۆرم لەبەردەم 
ماوە تا ببم بە ئەكتەرێكی 

سەركەوتوو

ئالان دەربارەی ئەوەی ئایا هونەری نواندن بە گشــتی و شــانۆ 
بەشێوەیەكی تایبەت تەواوی ژیانی داگیركردووە یان نە، دەڵێ: 
خۆشەویســتیم بۆ شــانۆ بێ ســنوورە، بەڵام ناتوانم بڵێم تەواوی 
ژیانمــی داگیركــردووە، بەڵكــو بەشــێكە لــە ژیانم، تا ئێســتاش 
نەمتوانیــوە ناو لەخۆم بنێم شــانۆكار، چونكە شــانۆ هونەرێكی 
مەزنــە و منیــش نەمتوانیــوە هەموو ژیانی خۆمــی بۆ تەرخان 
بكــەم، بەهــۆی چەنــد هۆكارێكەوە،بۆیــە ناتوانم بڵێــم كە بەڵێ 
هونــەر و شــانۆ دڵی منیــان داگیركردووە، بەڵكو تەنیا لای من 

حەزێكە بۆ ئەو بوارە.
ئــالان لــە ســەرەتای كاروانی هونەرییە و هێشــتا رێگای زۆری 
لە بەردەم ماوە بۆ ئەوەی زیاتر بوونی خۆی بسەلمێنێت و ببێتە 
ناو لە شانۆی كوردیدا، بەڵام تا ئێستا لە كاروانی هونەری بە 
ســەركەوتوو وەســف دەكرێ و بووەتە هۆی ئەوەی بناسرێ، هەر 
لەم بارەیەوە ئالا دەڵێ: حەز دەكەم ئەوە بڵێم كە هاتنە نێو بواری 
هونەری و بەشداریكردنم لە شانۆگەرییەكانەدا،وەك كارەكتەرێكی 

بچووك تەنیا حەزێك بووە، بۆیە مەرج نییە لەو بەرهەمانەی من 
تێیدا بەشــداربووم، 100% ســەركەوتوو بم، چونكە هێشتا بواری 
زۆرم لەپێشــدایە تا بتوانم ببم بە ئەكتەرێكی ســەركەوتوو لەسەر 
تەختەی شــانۆ، ڕەنگە لە هەندێك كاری خۆم ڕازی بم، بەڵام 
ئــەوە ناگەیەنێــت كە من ئەكتەرێكی ســەركەوتووم، بەڵكو بڕیار 
لەدەستی ئەوانەیە كە بینەری شانۆگەرییەكانن، یاخود كەسانی 
شــارەزا لە بواری شــانۆ دەتوانن هەڵسەنگاندن بۆ كارەكانی من 
بكەن، بەڵام لە هەوڵدام خزمەتێك بە میللەتەكەم بكەم لە بواری 
شــانۆ و نامەوێ بە هیچ شــێوەیەك لە كارێكدا بەشــداری بكەم 
كــە لەگەڵ دابونەریتــی كۆمەڵگەی كوردیدا نەگونجێت، تەنیا 
لــە پێنــاو ئەوەی ســەركەوتوو بم، هەروەها دەمــەوێ ئەوەش بڵێم 
كە من ویســتوومە جوانی ڕوخســارم وەك خۆی دەركەوێت، نەك 
بە ماكیاژ خۆم جوان دەربخەم، جگە لەوەش من پێموایە ئافرەت 
بە ماكیاژكردنی جوانی خۆی لەدەست دەدات و لە داهاتووشدا 
جۆرێــك لــە چورچــی و ناڕێكــی بــە ڕوخســارییەوە دیاردەبێت، 

ئەوەی كە منیشی ناسیبێت دەزانێت من هەروابوومە.
ســەبارەت بەو دەرهێنەر و شــانۆكارانەی كە لەگەڵیاندا هەســت 
بــە ئاســوودەیی دەكات و حــەز دەكات بــەردەوام كاریــان لەگەڵدا 
بكات ئالان دەڵێ: ئەوەی من هەمیشە هەست بە ئاسوودەبوونی 
خــۆم بكــەم لەگەڵــی مامۆســتا )یوســف یوســفی( و چەنــد 
دەرهێنەرێكیتــرن، كــە بوونەتــە مامۆســتایەك بــۆ پێگەیانــدن و 
ناســاندنی توانایەكــی نــوێ لە نێو شــانۆدا، جوانترین نموونەی 
كاریشــم پێشكەشــكردنی شــانۆگەریی )خۆشەویســتییەك بــۆ 
كوردســتان( بــوو، كــە لەگەڵ مامۆســتا یوســفدا پێشكەشــمان 
كرد، ڕۆڵێكی دیاری لە نێو شــانۆگەرییەكەدا بە من بەخشــی، 
ئــەوەی كە ئەو شانۆگەرییەشــی بینیبێــت، تێدەگات لەوەی كە 
دەرهێنەر چۆن بە ماندووبوونێكی زۆرەوە توانیویەتی شانۆكاران 
وا ڕابهێنێــت كــە بــە فیعلــی بچنە نێو ئەو ڕۆڵانــەی كە بۆیان 

دیاریكراوە.
ئالان پێیوایە كە خۆشەویســتی بێ ســنووری بۆ شــانۆ هەیە و 
هەر ئەوەشە وای لێكردووە روو لەم بوارە بكات و دەڵێ: پێموایە 
شــانۆ دایكی هونەرە، كاتێك كە نمایشــێكی شــانۆیش دەبینی، 
عەشــقێك لەدڵــت دروســتدەبێت،چونكە كــە جووڵە و شــاكارەكان 
دەبینی، هەستدەكەیت كە گێڕانەوەی ئەو گرفتانەیە كە ڕۆژانە 
ڕووبەڕووی كۆمەڵگەی كوردی دەبنەوە. بۆیە خۆشەویستییەك 
لــە نێــو دڵــی منــدا هەبوو بۆ دنیــای هونەر، بەڵام بــاوەڕم بەوە 
نەبــوو كــە ڕۆژێــك لــە ڕۆژان پــێ بخەمەســەر تەختی شــانۆ، 

بــەڵام ئــەوەی كــە هەمیشــە ســووربوو 
لەســەر ئەوەی كە دەبێت من ببم 

بە كچەشــانۆكارێك )سلێمان 
بــوو،  باوكــم  گەڵاڵــی( 
كە هەمیشــە دەیویســت 
ئــەو  ڕێچكــەی 
بگرینەبەر وخزمەتێك 
پێشــكەش بــە دنیای 
هونــەر  بێگــەردی 
بكەیــن، وەلــێ دیــارە 

ئێســتایش زۆر هەســت 
دەكات  بەختەوەربــوون  بــە 
نێوبوارەكــەدا  لــە  مــن  كــە 

دەبینێت.
و  بابــەت  بــە  ســەبارەت 
سیناریۆی ئەو كارانەی 
تــا ئێســتا بەشــداریی 
تیــادا كــردووە دەڵێ: 
سیناریۆی زۆربەی 
زۆری  هــەرە 
شــانۆگەرییەكان، 
لــە  بریتیــن 
ی  ە و نــە ا گێڕ
ك  یــە یا ید ژ ا تر
ســەر  بــە  كــە 

خەڵكــی ئــەو وڵاتــەدا هاتــوون، بەتایبەت ئەو كارەســاتانەی كە 
ڕووبــەڕووی ئافرەتانــی كــورد بوونەتــەوە، بۆیــە پێموایــە شــانۆ 
دەتوانێــت پەیامــی زوڵــم و تراژیدیاكانــی كــە بە ســەر ئافرەتی 

كــورد هاتــوون، بگەیەنێتــە دنیا، جگە لــەوەش پەنجە 
دەخاتــە ســەر ئــازارەكان و بەزمانــی خــۆی 

كۆمەڵگەیــە  ئــەو  نێــو  گرفتەكانــی 
دەخاتەڕوو، زۆرجاریش لە ڕێگەی 

گرفتــەكان  شــانۆگەرییەكەوە 
چارەسەركراون.


